
Ke leboga gape le Mohumagatšana Maria Prozesky, yo a bilego sentšwelakae 

peakanyong ya mošomo wo ka bokgwari bja go se kakwe. O sware bjalo, le go yo e 

sego nna. 

 

Ga ke lebale Dr. M. M. Marggraff, yo a nkhotšego go menagane ka phetolelo 

malebana le kakaretšo ya nyakišišo ye. Ke re, o se lahle. 

 

Ke buša ke leboga motlanyi wa nyakišišo ye, Mohumagatšana Mamokgabo Paulinah 

Mogodi. Ke leboga ge o ile wa itlhokiša maroko Setsi, wa ikemišetša go nthakgela 

mošomo wo ka bokgwari bjo bo šiišago. O se re ke lemile, Mokone. A Morena a go 

okeletše maatla a go iša pele mošomo wo mokaone wo o o swerego. O se fetše ka 

nna, Motubatse. 

 

Gape ke leboga ba Bokgobapuku bja Yunibesithi ya Pretoria, e lego Hamilton 

Mphidi, Johann van Wyk le Anna-Marie Bezuidenhout, bao ke bego ke sa ba tene 

nako le nako ge ke kgopela thušo malebana le go hwetša methopo ya go hlama 

nyakišišo ye. 

 

Go batsinkedikanna, Barena Thobakgale Raphehli (Ngoaketse), Maila Ramalau 

(Hlabirwa), Magapa Ntepele (Mphela), gotee le Mohumagadi Kgeledi Lebaka 

(Pebetse), ke re re sepedišane tsela magagešo. Ba nepile Baswana ge ba re 'go lema ke 

go lemišana'. Nka se le lebale. 

 

Nakong ye a ke fetole mawa, ke itie ka tolwane, ke bile ke opa leopo ge ke lebantše 

malebo go tatagobanake, Melomong Augustinos. Go wena Mamorei 'a Phasha 'a 

Phaahla, ke leboga thušo yeo o mphilego yona dinakong ka moka ge ke be ke 

swaragane le modiro wo. Thekgo ya gago nka se e lekanye le selo, Mokone. 

 

Ke leboga le dithorwana tša rena, Noko, Tshetlwane, Reratilwe, Segopane, 

Ramathetše le Makgatše, ge ba ile ba kgotlelela ge ka mabaka a mantši ke be ke ba 

tlogela ba nnoši ke gopotše go yo hlola mašengwana a ka kua Tshwane. Lehono ke 

mo gobotse ge le lena le tla etša ba bangwe la kgona go hwetša borutho bja 

mmagolena. 

 

Go bana ba mme, Mphela, Mahlako, Phaahla, Motšoadi le Ngwato, ke re nka se 

lebale tlhohleletšo ya lena boMpedi. Ditlou tša Mašikwane 'a Mogoši. 

 

Ke leboga batswadi bao ba mpelegego, mohu Makgatše le Ramathetše Seroka. Ke re 

ya lena tema le e kgathile Nekwana 'a Mphela le Nogana 'a Monare. Ke leboga melao 

le kgodišo tšeo le mphilego tšona, la ba la nthulela tsela malebana le tša thuto. 

Lebogang ge ke se ka nwa moro wa kgaka ka timela. 

 

Go tše ka moka, a ke leboge Mohlodi wa tšohle ge a ntotile mabakeng ka moka ge ke 

be ke swaragane le go ngwala nyakišišo ye. 

